
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা


কঁদিছে কপােত, “বেলা যায়” “বেলা যায়”

বলি'। কুলুকুলু বহিয়া চলেছে নদী

ছায়াতল দিয়া। শিলাখণ্ডে স্তরে স্তরে

সরস সুস্নিগ্ধ সিক্ত শ্যামল শৈবাল

নয়ন চুম্বন করে কোমল অধরে।

এস নাথ বিরল বিরামে।




অৰ্জ্জুন




     আজ নহে

প্রিয়ে!





চিত্রাঙ্গদা




  কেন নাথ?





অর্জ্জুন




    শুনিয়াছি দস্যুদল

আসিছে নাশিতে জনপদ। ভীতজনে

করিব রক্ষণ।





চিত্রাঙ্গদা




   কোনাে ভয় নাই প্রভু!

তীর্থযাত্রাকালে, রাজকন্যা চিত্রাঙ্গদা

স্থাপন করিয়া গেছে সতর্ক প্রহরী

দিকে দিকে; বিপদের যত পথ ছিল

বন্ধ করে' দিয়ে গেছে বহু তর্ক করি'।

